Supliches
29a Domënia ia por l'ann Bbb
Bel Dî, te i os bun a döta la jënt y te i pîtes a düc tüa salvëza tres Gejú Crist 
che é gnü a vire danter nos, che á patí y che é mort por nos y che é ressorí. 
Te so Spirit te periunse: Fá de nos na gran familia che crëi. 
1. Renovëia la Dlijia de to Fi Gejú Crist:
Dëida i cristians da ascuté sö la Parora de Dî y ince da s'ascuté sö un l'ater. (chît) 
Tl Spirit Sant periunse:Fá de nos na gran familia che crëi. 
2. Dëidesse da ester miscionars y testemoni dla fede ince incër nos ia:
i geniturs da ester miscionars por i mituns, i proi por la comunité, i vedli por i jogn, 
i compagns por i compagns. (chît) 
Tl Spirit Sant periunse: Fá de nos na gran familia che crëi.
3. Gejú nes á impormetü da sté cun nos cina ala fin dl monn:
Lásci sintí la presënza y la vijinanza de to Fi a chi che vir tla maratia, tla tristëza y tla meseria. (chît) Tl Spirit Sant periunse: Fá de nos na gran familia che crëi. 
4. Deuri le cör y les mans a nosta jënt che vir tl bëgnester, ch’i odunse la meseria tl’Africa 
y te tröc d’atri stac tl monn. (chît) 
Tl Spirit Sant periunse: Fá de nos na gran familia che crëi. 
5. Insëgnesse da odëi che nosta dignité y nosta grandëza stá tl daidé y tl sorví 
cun umilté y cun döta nosta dediziun, do l’ejëmpl de nosc maester Gejú Crist. (chît) 
Tl Spirit Sant periunse: Fá de nos na gran familia che crëi.
6. Fá che la fede te tüa bunté y misericordia nes dais la forza da virey da tó confort tla mort. (chît) 
Tl Spirit Sant periunse: Fá de nos na gran familia che crëi.
Pere tl cil, fá ch’i se dauriunse al vangele de to Fi. Láscesse imparé da d’ël da sorví y da daidé. Mënesse to Spirit Sant, ch’al renovëies tüa Dlijia tla imitaziun de Gejú Crist to Fi 
che é presënt te süa comunité sëgn y por dagnora. Amen. 
ACLAMAZIUN - KYRIE
Signur Gejú Crist, tö es le tru che i signai de strada ne dá nia dant 
mo ch'i messun se lascé mostré da te
      





Kyrie eleison / Signur, pieté
Signur Gejú Crist, tö es la verité a chëra che tüa parora ó nes condüje
     





Christe eleison / Crist, pieté
Signur Gejú Crist, tö es la vita che te i scinches a chi che la tol da tües mans
     





Kyrie eleison / Signur, pieté
